
Navnîşan

Bajarê Kevnar Şûayîp yê 38 kîlomtreyan 
dûrî navçeya Heran a Rihayê û Bajarê 
Kevnar Soxmatar ê 53 kîlometreyan dûrî 
Heranê, bi mîmariya xwe balê dikişînin. 
Lê belê her du bajar çiqasî jî di nava 
Heyînên Çandî û Dîrokî de ne jî, ji ber 
guhnedêrî û bêxwedîtiyê di bin talûkeya 
tinebûnê de ne. 

Bajarê kevnar Şûayîp

Bajarê Kevnar Şûayîp, li Taxa Şûayîbê 
ye. Tê gotin ku di dema Romayê de ango 
Piştî Mîladê di sedsala 4 û 5’an de hatiye 
avakirin. Li bajarê ku bi avahiyên xwe 
dişibe avahiyên Romayê, gelek şikeft 
hene û li derûdora wê bermayiyên sûran 
hene. Tê gotin ku pêxmeber Şûayîp 
wextekî li vir maye û ji şikeftên li vir  
wekî cihê îbadetê bi kar aniye û bajarê 
kevnar navê xwe ji wîir girtiye.  
Li ber dîwaran hin kevirên lîstika 
Mangalayê hene ku tê gotin ev lîstik 
ya Efrîkî ye. Her wiha li vir hin peyker jî 
hene. Lê belê tê gotin ku piştî erdhejên 
Mereşê yên di 6’ê Sibatê de çêbûn, hin 
avahiyên wir hilweşiyane.
  

Girên li Soxmatar

Bajarê Kevnar Soxmatar ku tê gotin 
Piştî Mîladî di sedsala 2’yan de hatiye 
avakirin, bi bergeha xwe bala mirov 
dikişîne. Soxmatar ku navê xwe ji peyva 
“matar” a Erebî ku tê wateya “baranê” 
hilgirtiye, li devereke wiha ye ku zivistanê 
gelek baran lê dibare.  

Soxmatar ku heya avakirina komarê jî 
warê suryaniyan bû, wekî bajarê Şûayîpê 
li ser girekî hatiye avakirin. Li derdora 
wê 7 gir hene û li ser van giran keleh 
hatine çêkirin. Tê gotin ku kelehên li 
wir ji bo raçavkirina stêrk û gerstêrkan 
hatine çêkirin. Lê niha ji wan kelehan 
tenê du mane. Her wiha li wir gelek 
şikeft, peyker û fîgûr hene. Li derûdora 
giran jî hem xaniyên kevirî û hem jî 
îbadetxane hene. Li vir jî gelek şikeftên 
piçûk û mezin hene. Li hêla çepê ya 
têketina taxê peykerê Xwedayê Heyvê 
Sîn heye. Li kêleka Sîn peykereke din 
jî heye. 

Şikefta ‘Pagnon’

Li kêleka çepê ya têketina taxê gelek 
şikeft hene. Li şikefta wekî “Pognon” tê 
zanîn, peykerên 12 xwedayan û gelek 
gor hene. Lê ji ber ku bi salan neha-
tiye kontrolkirin, beşeke şikeftê wekî 
“metbaxê” hatiye bikaranîn û xirab bûye. 
Sed metre dûrî şikeftê jî “bîra Hz. Mûsa” 
heye ku tê gotin Hz. Mûsa gopalê xwe 
li vir xistiye erdê. 

Bîrên avê yên Soxmatar

Welatî Salîh Demîr ê li Taxa Soxmatar 
(Yagmûr) behsa Soxmatarê kir. Demîr 
nişan kir ku şikeft û avahiyên li vir 5 
hezar sal berê hatine çêkirin û cihê 
ku ew lê ne wekî gundê Hz. Mûsa tê 
zanîn. Demîr wiha got: “Malbata me 70 
sal berê hatiye vir. Ez li vir çêbûme û 
mezin bûme. Gava ew destpêkê hatin 
vir, ev der cihekî kavilbûyî bûye. Tenê 
şikeft hebûne. Ji Heranê heya vir qa-
deke 30 kîlometre bê av bû. Li vir 84 
bîr hebûn. Lewma em hatin vir, lê tenê 
15 bîr ava wan tê vexwartin. 

Daristan, kulîlk û rengên dibiriqînin 
îlham dane berhemên Silava Huseyin 
a 13 salî.
Li gorî nûçeya kanala telvîzyonê ya 
Kanadayê, CBC Newsê, “Slava Hussin 

[nivîsîna fermî ya navê Silava Husseyin] 
xewnên xwe yên ji bo bibe hunermend 
pêk tîne û ew hîne nû 13 salî ye”.
Nûçeya rojnamevan Aastha Shetty, dide 
zanîn ku Silavayê pêşangeha xwe ya pêşî 
ya şêwekariyê li navnîşana 44 Gaukel 
in Kitchener vekiriye. Li gorî nûçeyê, 
Kurdên deverê jî bi Silavayê serbilind in.
Silava beriya bi 7 salan tevî malbata 
xwe penaberî Kanadayê bûye. Ew wiha 

behsa hingê dike: “Gava em hatin vir, 
min dît ku li vir derfet bêhtir in. Min 
dest pê kir hez ji hunerê kir. Ez wisa 
hîs dikim, weke ku mirov karibe di nava 
wê de li hestên xwe bikole û pê bide 
nasîn ka çawa hîs dike.”
Xelk zû bi nûçeya pêşangeha Silavayê 
hisiyaye û ew wiha behsa helwêsta xelkê 
civaka deverê dike: “Hevalên min her ji 
min re peyam şandin, temamê rojê. Ew 
li bendê ne ku van berhemên hunerî û 
van tiştan hemûyan bibînin. Hin kesên 
ku gava em hatin em nas kirin, wan ji 
min re peyam şandin û dibêjin, ew gelekî 
serbilind in bi vê yekê, ji ber ku min karî 
vê yekê bi ser bixim ew serbilind in.”
Mamosteyê wê yê huner li dibistanê jî 
Kurd e: Nehad Abdelkader. Ew dibêje 
wî di cih de dîtiye ku Silava di warê 
xêzkirin û rengandinê de jêhatiye û ji 
ber wê destek daye wê.
Silava bi xwe dibêje, daristan, xanîkên 
gundan, kulîlk û rengên dibiriqînin îlhamê 
didin wê. Şeş xwişk û birayên ji Silava 
piçûktir jî gelekî hez ji karê wê dikin û 
destekê didinê.

Ji pirtûkên Rêberê Gelê Kurd Abdullah 
Ocalan, 3 pirtûkên taybet ên ‘Azadkirina 
Jiyanê; Şoreşa Jinan, Konfederalîzma 
Demokratîk û Neteweya Demokratîk’ 
hate amadekirin û kete ber destê xwen-
devanan.
https://rojnews.news/wp-content/
uploads/2023/08/3-namilke.mp4?_=1
Saziya Kampanyaya Navneteweyî ya 
Ji bo Azadiya Abdullah Ocalan, bi ar-
manca belavkirin û têgihandina nêrînên 
Rêber Ocalan, ji pirtûkên cuda yên 
Rêberê Gelê Kurd Abdullah Ocalan 
3 pirtûkan amadekirin. Pirtûk ji aliyê 
‘Komîteya Azadiya Ocalan’ a li Başûrê 
Kurdistanê erkê çapkirin û belavkirina 
pirtûkan girte ser xwe.

Pirtûka Azadkirina jiyanê; Şore-
şa Jinan, ji aliyê Dara Subha ve ji 
Înglîzî hate wergerandina Kurdî

Rêberê Gelê Kurd Abdullah Ocalan 
bi caran tekezî kiriye ku asta azadiya 
jinê ya her civakekê, asta azadiya wê 
civakê destnîşan dike. Rêber Ocalan 
di hevpeyvînek a xwe de wiha dibêje: 

“Azadiya jinê, ji bo min ji azadiya welat 
bi nirxtire.” Fikra nivîsek taybetî ya li 
ser azadiya jinê plansaziyek wiha bû.

Pirtûka Konfederalîzma 
Demokratîk, ji aliyê Awat 

Ehmed Sultan ve, ji Înglîzî hate 
wergerandina Kurdî

Zêdetirî 40 salane Partiya Karkerên 
Kurdistanê (PKK) ji bo mafê rewa 
yê Gelê Kurd têkoşîn dimeşîne. Bi 
dirûşmeya ‘Têkoşîn û şerê me ji bo 
rizgariyê ye’ doza Kurdî ku bandora 
xwe li ser tevahî Rojhilata Navîn heye, 
kire mijarek navneteweyî û çareseriyek 
guncaw ji bo doza Kurdî dabîn kiriye.

Pirtûka Neteweya Demokratîk, ji 
aliyê Diyar Sîrwan Bîlal ve ji Tirkî 

hate wergerandina Kurdî

Neteweya Demokratîk, navê projeya 
alternatîf e. Rêber Ocalan bang li hemû 
aliyan dike ku di çarçoveya jiyana azad 
û mirovatiya azad ava bikin û biparêzin. 
Dengê Rêber Ocalan wek dengê aştî û 
mandtiqê gelek giringe. Lê tê xwestin 
ku ev dengê di girtîgeha yek kesî ya li 
Girava Îmraliyê de bixeniqînin û li wir 
dibin tecrîdek bê rawestan de bigirin. 
Azadiya Rêber Ocalan ne tenê berje-
wendiya gelê Kurd, di berjewendiya 
hemû gelên Rojahilata Navîn de ye.

Ji nêrînên Rêber Apo, 3 pirtûk hatin 
wergerandin û belavkirin

Bajarên kevnar ên Heranê

Pêşangeha Silava ya 13 salî

Dilyar Cizîrî

Tirkiyê vegera bi zorê ya koçberan 
bi sîwana siwêda vedişêre

R-4 Farûk Sakik

DAIŞ li Tirkiye 
birêxistin di be…

R-5 Hafiz Ahmet Turhalli

Roja cîhanê ya aşitiyê û 
misilman

R-6Zekî Bedran 

Divê Dera û Siwêda bi 
tenê neyên hiştin

R-5

Ku Xwedê mirov kor dike, lingê 
xwe li kodika xwe dixe:
- Dema Xwedê ji mirov distîne, bixwe 
zererê dide xwe.
Li nava garanê geriya çû li kerê 
xwe siwar bû:
- Bi heman wateyê.
-Lingê xwe lê da/lingê xwe lêxist
- Qismetê xwe ji destê xwe revand; 
şans hatibû ber destê wî lê sûd jê 
negirt; bi destê xwe ji wê tişta baş 
xwe bêpar kir; ji derfetan sûd negirt; 
xirab kir
Lingê xwe li kodika xwe xist:
- Bi destê xwe ziyan da xwe.
Mala xwe xirab kir:
-Wî bixwe zerer da xwe.
Me kapê xwe xistiye destê wan: 
-Me bixwe wisa li xwe kir, êdî em 
nikarin xwe rizgar bikin; ji ber ku di 
serî de me şaşîtî kir, me her tişt xist 
destê wan êdî em nikarin tiştekî bikin.
-Hestiyê pehniya heywanan jê re 
dibêjin kap. Di lîstikê de dema dîkikî 

tê, dibêjin mîr hatiye
Nanê xwe rijî kir:
- Zerer da xwe; ji bo xwe nebaş kir.
Pehîna xwe li kodika xwe da:
- Bi destê xwe karê xwe xirab kir.
Serî ji xwe kir:
- Xwe xusirand; zerer da xwe; karê 
hevalê xwe pêk anî, karê xwe xirab 
kir.
Tevşo li lingê xwe xist:
- Bi heman wateyê.
Tiliya xwe xist çavê xwe:
- Bi destê xwe zerer da xwe.
Tiliya xwe xist kunmozê:
-Bi destê xwe bela ji xwe re çêkir.
Xwe avêt agir: 
-Zerereke mezin da xwe; bi destê 
xwe zerer da xwe; xwe xist xeterê. 
Xwedê kor kiriye, pê li agirê sor 
kiriye:
- Bi heman wateyê.
Ya min li min ket:
- Zerera min ji min gihat min. 
Zirkêtikan dizêrîne:

- Li belayê digere; bi destê xwe 
pirsgirêkan ji xwe re dertîne.

LI SER LÊBORÎNÊ

Bila mezinayî li cem te be:
 -Tu weke wî neke; bila qencî ji cem 
te be.
-Çû ber lingê wî
- Xwe avêtiyê; doza lêborînê lê kir.
-Kerê mirov, ziyana mirov:
- Xem nake; ti pirsgirêk dernakevin
Dema yek şaşîtiyekê bike, yan 
zererekê bide xizim, yan dostên 
xwe hingê tê gotin.
Va serê min va şûrê te:
- Ka tu çawa dixwazî bila wisa be; 
ka tu çawa bixwazî ezê wisa bikim.
Xwe avêt himbêza wî:
- Xwe spartiyê. 
Xwe avêt ber siya gunê wî:
- Bi heman wateyê.

AŞITÎ BI RAMANÊ RÊBER 
APO WÊ PÊK WERE

Şoreşa jinê li Rojhilatê Kurdistanê û Îranê bû mînaka şoreşên jinan di cîhanê de. Bi nêzîkbûna 
salvegera Şehadeta Jîna Emînî endama Kordînasyona Kongra Star Elîf Mihemed diyar kir ku 
jina Kurd dîroka azadiya jinê di Rojhilatê Kurdistan û Îranê de da destpêkirin û got “Rêjîma 
Îranê dest ji hişmendiya xwe bernedaye û di têkbirina îradeya jinê de berdewam e”.R-2

Jîna Emînî Zihniyeta Hezarên Salan Hejand

‘Dengê heqîqetê 
nayê bê deng 

kirin’

Rojnemevan Evîn 
Ibrahîm êrîşa dewleta 
Tirk ya bi balafira bê 
mirov  ya li dijî kedkarên 
JIN TV şermezar 
kir û got, dewleta 
Tirk bi hedefgirtina 
rojnemevanên 
ragehandina azad nikare 
dengê heqîqetê bê deng 
bike.R-2

Komîn şaneya 
yekemîn ya 

rêxistina 
civakê ye

Komîn mînaka civaka 
birêxistinkirî ye, li bakur 
û rojhilatê Sûriyê jî, 
komîn li  ser bingeha 
Neteweya Demokratîk 
hat avakirin û ji bo 
gelên herêmê bû cihê 
çareseriya pirsgirêkan.  
Endamê Kordînasiyona  
Tevgera Civaka 
Demokrat Ayîd Ibrahîm 
diyar kir ku  komîn 
bû bersiva pirsgirêkên 
civakê.R-6

Dîroka PDK’ê bi hevkarî û îxanetê û şerê li hemberî Tevgera 
Rizgariya Kurdistanê dagirtî ye. Kemîna beriya du salan a li 
Xelîfanê mînaka vê yekê ye.R-4

2 sal piştî kemîna Xelîfanê ajantiya 
PDK’ê kûrtir bûye

Dewleta Tirk a dagirker tecrîda li ser Rêber Apo roj bi roj girantir dike 
û tevahiya zagon û pîvanên mafê mirovan binpê dike. Parêzerên bakur û 
rojhilatê Sûriyê diyar kirin ku ew ê bi têkoşîna xwe tecrîdê têk bibin û Rêber 
Apo fîzîkî azad bikin.R-5

Jîna Emînî Zihniyeta Hezarên Salan Hejand

‘Dengê heqîqetê nayê bê deng kirin’

56 sal e berhemên hunera destan çêdike

Şoreşa jin li Rojhilatê Kurdistanê û Îranê bû mînaka şoreşên jin di cîhanê de. Bi nêzîkbûna salvegera Şehadeta Jîna Emînî Endamê 
Kordînasyona Kongira Star Elîf Mihemed diyar kir ku jina Kurd dîroka azadiya jinê di Îranê de da destpêkirin û got “Hikumeta 
Îranê dest ji hişmendiya xwe berneda ye û di têkbirina îradeya jin de berdewam e.”

Di 16 ê Îlona 2022 an de ji aliyê 
polîsîn Exlaqî ya hikumeta Îranê 
ve jina ciwan ya Kurd Jîna Emînî 
hat Şehîd xistin. Sûcê ku Jîna 
Emînî pê hatiye Kuştin ew bû ku 
tayên pora wê derketibûn derve, 
hişmendiya zilamtî ya ku îradeya 
wî li hember tayên porê jinê têk 
diçe, di bin navê Îslamiyetê de 
jinê diperçiqîne û xerîzeyên xwe 
terbiye dikin. Sîstema Îranê ya 
faşîst bi van sedeman jinan di 
nava xwe de difetisînin û jinê ji 
mafê wê yê herî rewa mehrûm 
dikin. Bi bûyera Jîna Emînî re êdî 
jinên Kurd û Faris bêdeng neman 
û daketin qadan. Li hember jinan 
hemû cureyên binpêkirin, îşkence, 
bin çav kirin û qirtilkirin pêk anîn. 
Bi hezaran jin hatine girtin û hewil-
dana têkbirina îradeya jinê tê kirin. 
Lê rûxmî van êrîş û destdirêjiyan 
şoreşa jinan li Îranê bi silogana 
“Jin Jiyan Azadî” derbasî dewletên 
navnetewî û cîhanê bû. Jinan bi 
yek dengî rabûn xwepêşandanan 
û li hember sîstema desthilatdar 
dengê Doza Azadiya Jin bilind 
kirin.
Bi nêzîkbûna salvagera Şehade-
ta Jîna Emînî û şoreşa Rojhilat 

endamê Kordînasyona Kongira 
Star a Efrîn û Şehbayê Elîf Mi-
hemed ji roijnameya me re axivî.

“Jîna Emînî bêdengiya hezar 
salan teqand” 

Elîf di destpêkê de şehadeta Jîna 
Emînî bi bîr anî, her wiha da zanîn 
ku Îran bi Îslamiyetê serweriya xwe 
da meşandin û wiha got: “Sîstemên 
desthilatdar di cîhanê de her tim 
serweriya xwe nûjen dikin, bi rê û 
rêbazên cuda dixwazin temenê vê 
hişmendiyê dirêjtir bikin û bi wê 
riyê hakmiyeta xwe li ser jin, mal-
bat, zarok, ciwanan û giştî civakê 
bidin meşandin. faşîzma Îranê jî bi 
hezar salan bi riya Îslamiyetê vê 
yekî dide pêk anîn, da ku civak ji 
bin desthilatdariya wê dernekeve. 
Di asta yekemîn de ev siyaset li ser 
jinê hatiye meşandin. Jin di Îranê 

de tenê weke zayendekê hatiye 
xulqandin. Hebûn, hêz, îrade jê 
hatine wergirtin û bi tu awayî jin 
nayê esas girtin. Di hundirê vê 
sîstemê de her çiqas zext û şiddet 
hebe jî lê rojek bê ku ev bêdengî 
were xerakirin. Teqandina wê jî bi 
qetilkirina Jîna Emînî re derkete 
holê”.

“Îran li hember şoreşa jinê 
dest ji binpêkirinên xwe 

bernedaye”

 Elîf destnîşan kir ku jinên Kurd 
û Faris li hember sîstema Îranê 
bêdeng neman e, Îran bi hemû 
hêza xwe têkbirina serhildanê ar-
manc dike û wiha domand: “Jinên 
Kurd û Faris tevî jinên cîhanê ev 
bû saleke dest ji berxwedanî û 
têkoşîna xwe ya ji bo bidestxistina 
mafê xwe û guhartina zihniyeta 
faşîzma Îranê bernedan e. Hiku-
meta Îranê bi hezaran jin binçav 
kirin û xistin zîndanan, herwiha 
bi sedan di oxira vê şoreşa dîrokî 
de hatin Şehîd xistin û darvekirin. 
Di salekê de dengê vê şoreşê li 
tavahî cîhanê belav bû û bû mînaka 
şoreşên tevgerên jin, lê rûxmî vê 

jî hikumeta Îranê bi hemû hovîtiya 
xwe êrişê jinan û civakê tevahî dike.  

“Jin jiyan azadî bû siloxana 
cîhanê”

Elîf diyar kir ku bi silogana “Jin 
Jiyan Azadî” û bi hevgirtina jinên 
Kurdistanê û cîhanê bi şoreşa Roj-
hilat re wê bê guman ev şoreş bi 
ser bikeve û wiha got:”Silogana 
Tevgera Azadiya Jinên Kurdistan 
ya ku bi bîrdoziya Rêber APO ha-
tiye mezin kirin “Jin Jiyan Azadî” 

îro li giştî cîhanê hatiye gerandin 
û jinên cîhanê xwe pê dixemilînin. 
Bê guman ev yek dide nîşandan 
ku kar û xebatê bi salan hatiye 
meşandin em berhemên wê îro di 
şexsê şoreşa Rojhilatê Kurdistan 
û Îranê de her wiha di hereketên 
jin yên navnetewî de ku piştgiriya 
vê şoreşê dikin de dibînin. Ev vê 
yekê tekez dikin ku bi hevgirti-
na tevahî jinên Kurdistanê û yên 
cîhanê wê şoreşa Rojhilat weke 
şoreşa Rojavayê Kurdistanê bi ser 
bikeve”. 

Fesla Hecî Hisên 56 sal e di 
ber stranên kurdî yên folklorî 
û bîranên demên berê hiriyê 
dirêse.

Jinên Kurd xwedî dîrokeke têr û tijî 
ne ku di serdemên kevin û nû de 
hemû adet û kevneşopî parastin. 
Jinên Kurd tevn, cil û xalîçeyan 
dirêsin. Her wiha muzîkê dijenin 
û di hemû pîşeyên din de jî cih 
girtine.
Piraniya jinan destekdarî ji dayîk 
û dapîrên xwe girtine û heta niha 
jî bi jîrî karê çêkirina xalîçe û cilên 
xemilandî dikin. Wekî tê zanîn jin 
pîşeyên destkariyê wek rêsandina 
hiriyê, rengkirina cil û xalîçeyan 
û çêkirina merşan û tenteneyan 
û gelek karên din, dikin.
Yek ji wan jinan dayika bi navê 
Fesla Hesen Hecî Hisên e. Dayika 
Fesla heta niha çand û kevneşopi-
ya kurdî ji windabûnê diparêze û 
vediguhêze ji bona zarokên xwe.

Fesla Hecî Hisên (77) dayika 8 keç 
û 5 kuran e û li gundê Doda yê 
rojavayê bajarê Qamişlo dimîne. 
Dayika Fesla Hecî Hisên bi xwe 
ji Bakurê Kurdistanê ye, lê piştî 
ku dizewice tê Qamişloyê.
Dayika Fesla ji me re behsa 
bîranên berê û tiştên ku niha 
hatine jibîrkirin, kir.

Dayika Fesla  ku 56 sal di rêsandina 
hiriyê û destkariyê din de derbas 
kirin, dibêje, destkarî hunera yeka-
ne ye ku hemû hunerên din wekî 
şêwekarî, xêz û reng di bin siya 
wê de dihewîne.
Dayika Fesla jiyana xwe di karê 
zeviyan, karên malê, kişandina 
avê, hêrandina dexil, çêkirina nan 

û xwarinê û gelek karên din ên 
gundan de derbas kir.

Di her quncikekê de 
bîranînek heye

Dema yek li mala dayika Fesla 
bigere, bêhna demên berê dike, 
nexasim ji xalîçeyên kevin û karên 
destkariyê û cawên xemilandî.
Dayika Fesla destnîşan kir ku berê 
her tişt bi wate bû û wan bi dilekî 

xweş li ber stranên folklorî karên 
xwe dikirin û got: “Em hewl didin 
kultura kurdî biparêzin û derbasî 
nifşên nû bikin.”
Heta niha jî dayika Fesla stranên 
kurdî yên kevin di ber rêsandina  
hiriyê re xweş dibêje. Dayika Fesla 
ji hiriyê gore, şohî, xemil, tentene 
û cilan ji hemû şêniyên gund re 
çêdike. Lê niha di vî temenê xwe 
de ji zarokên xwe tenê re çêdike.

Rojnemevan Evîn Ibrahîm êrîşa 
dewleta Tirk ya bi balafira bê 
mirov  ya li dijî kedkarên JIN TV 
şermezar kir û got, dewleta Tirk 
bi hedefgirtina rojnemevanên 
ragehandina azad nikare dengê 
heqîqetê bê deng bike.

Dewleta Tirk dagirker di 23’ê 
Tebaxê de bi balafirke bêmirov 
êrîşî wesayita ragihandina JIN 
TV kir û di encamê de kedkarê 
ragihandinê Necmedîn Feysal hat 
şehîd xistin û rojnemevana JIN TV 
Delîla Egît birîndar bû. Derbarê 
êrîşên dewleta Tirk a dagirker yên 
li dijî rojnemevanên ragehandina 
jin a azad û  hedefgirtina kedkarên 
JIN TV, rojnemevan Evîn Ibrahîn 
ji rojnamaye me re axivî.

‘Rojnemevan dikare bi bênûs 
û kamîreye xwe guhrtinê 

çêke’

Evîn Ibrahîn diyar kir ku êrîşên 
dewleta Tirk a dagirker li ser bakur 
û rojhilatê Sûriyê zêde dibin, bi tay-
bet  di dema dawî de, rojnemevan 
tên hedefgirtin û got: “Di dema 
dawiyê de, êrîşên dewleta Tirk a da-
girker yên li ser rojnemevanên ku 
hewl didin dengê heqîqetê û gelên 

bin dest, ji bo raya giştî ragihînê, 
zêdetir bûne. Wek tê zanîn karê 
rojnemevan karekî pir histyare, 
rojnemevan dikare siyaseta heyî 
bi pênûs û kamîreye xwe bide gu-
hertin û hin şeran bide sekinanid.”   
Evîn da zanîn ku êrîşên dewleta Tirk 
yên li hemberî herêmên Bakur û 
Rojhilatê Sûriyê her berdewam di-
kin û wiha domand: “Her roj  gelên 
herêmê dibin êrîşên dewleta Tirk 
a dagirker de ne.  Di heman demê 
de xaka bakur û rojhilatê Sûriyê  
bi awayekî domdar tê bombeba-
rankirin. Dewleta Tirk a dagirker ji 
bo dagirkirina xaka Rojavayê Kur-
distan û Bakur û Rojhilatê Sûriyê, 
êrîşên xwe dewam dike.”

‘Ji destpêka şoreşê ve zêdeyî 
27 rojnamevan şehîd bûn e’

Evîn Ibrahîm desnîşan kir 
rojnemevanên ragehandina azad 
rastiya êrîşên dewleta Tirk yên  li 
dijî herêmê eşkere dikin û wiha 
domand: “Rojnamevanên ku rastiya 
êrîşên dagirkeriyê  raberî cîhanê 
dikin, dibin armanca êrîşên dewleta 
Tirk a dagirker. Ji destpêkê şoreşê 
ve û heta niha 27 rojnamevan di 
van herêman de şehîd bûne. Di 
heman demê de bi dehan rojname-

van ji bo şopandina rewşa herêmê 
birîndar bûne. Dijminahiya dewleta 
Tirk a dagerkir ji bo dengê azad û 
pênûsa azad, eşkere bûye.”
Evîn Ibrahîm bal kişand ser êrîşa 
li dijî wesayita JIN TV û wiha 
berdewamî da axaftina xwe: 
“Dewleta Tirk a dagerkir êrîşên 
xwe ên hovane li ser herêmên 
me berdewam dike, her wiha roj-
namevanan dike armanc. Hedef-
girtina karmendên JIN TV ku li 
Rojavayê Kurdistanê û li bakur û 
rojhilatê Suriyê dengê şoreşa jin 
û pêşketinên jinan di nava şoreşê 
de ji bo hemû cihanê radighîne, 
armanc wê qutkirina dengê rastiyê 
ye. Em weke YRJ û YRA van êrîşên 
hovane  şermezar dikin û em 
sersaxî ji malbata şehîd Necmedîn 
Feysal re û şîfayê ji rojnemevane 
me  Delîla Egît re dixwazin. Ev êrîş 
ji aliyê dewleta Tirk ve binpêkirina 
mafê rojnamevaniyê ye. Dewleta 
Tirk hemû yasayên navneteweyî 

yên rojnamevaniyê bin pê dike. 
Divê êdî li hember van êrîşan 
rêxistinên mirovî û rêxistinên ku 
mafê rojnamevanan diparêzin hel-
westa xwe nîşan bidin.”

‘Bêdengiya dewletên 
navnetewî li hembrî van 

êrîşan’ 

Evîn wiha xaxftina xwe domand 
û got: “Ev hedefgirtina dewleta 
Tirk a dager kir, tê wateya hedef-
girtina şoreşa jin û destkeftiyên 
wê li Rojava. Di heman demê de, 
ev êrîşên hovane û hedefgirtina 
rojnemevanan, li ber çavê hemû 
hêzên navnetewî, rêxistinên mirovî 
û rêxistinên parastina mafê roj-
nemevanan çêdibe, lê heya roja 
me a îro bêdengiyek mezin heye. 
Ev bêdengî tê wateya hevkari-
ya bi dagirkeriyê re. Li hemberî 
vê bêdengiyê û li hemberî van 
êrîşan, me wekî rojnemevan, bi 
pêşengtiya YRA’yê çalakiyek li 
dar xist û helwesta xwe nçşan 
da. Ji bo em dengê xwe bighînin 
hemû cîhanê, me daxwiyanî li ber 
navenda Neteweyên  Yekbûyî  ya 
bajarê Qamişlo li dar xist.”

 

‘Dewleta Tirk hemû zagonên 
rojnamevaniyê bin pê dike’

Rojnemevan Evîn Ibrahîm wiha 
axaftina xwe bi dawî kir: “Em dengê 
xwe dighînin hemû cîhanê; wekî 
rêxistnên mirovî û rêxistinên ku 
mafê rojnemavanan diparêzin, êdî 
pêwîste li hemberî van kiryarên 
dewleta Tirk a dagerkir ku li ser 
gelên herêmê û li ser rojneme-
vanan tê meşandin,  bê helwest 
nemînin. Rojane rojnemevan di 
nava metirsiyê de ne, pêwîste roj-
nemeva azad be û kar û xebatê 
xwe bi azadî di nava herêmê de 
bimeşîne. Li ser vê bingihê dew-
leta Tirk a dagerkir bi hedefgir-
tina rojnemavanan, hewil dide 
dengê çapameniya azad tune 
bike, dagirkerî bi van êrîşan hemû 
zagonên navdewletî yên parastina 
mafê rojnemavanan bin pê dike, 
ji ber ku tu kes li hemberî van 
êrîşan sînoran danayîne, êrîş de-
wam dike. Em wekî rojnemavanên 
bakur û rojhilatê Sûriyê bi taybetî 
wekî rojnemavanên jin, her çiqas 
dewleta Tirk hevalên me bike hedef 
jî, em ê netirsin û gavan bi paş ve 
navêjin, tu kes wê nikaribe dengê 
heqîqtê bê deng nabe.”

Bajarê şaristanî û xwedawendan 
Herêmên Bakur û Rojhilatê Sûriyê bi cihêrengiya şûnwarên arkeolojîk derdikevin pêş û hîna jî çîroka 
mîraseke ku windabûnê red dike vedibêje. Minbic hema bêje dîroka pîroz a jinê vedişêre.
Bajarê Minbicê ku 30 kîlometre li 
rojavayê Çemê Firatê ye bi navê 
xwe yê berê “Hîerapolîsa” di 
dîroka xwe de bûye şahidê ge-
lek şaristaniyan. Minbic ku wekî 
‘Mala xwedawendan’ tê zanîn, tijî 
berhemên kevnar e.
Minbic 5 hezar sal ji aliyê Rûm, 
Sasanî, Memlûk, Makedonî, Ebbasî, 
Fatimî, Eyûbî, Mogolî, Osmanî û 
Fransî ve hat birêvebirin. Ji ber 
nêzîkbûna erd û riyên bazirganiyê 
yên cîhanê, avhewaya xwe ya nerm 
û nêzî çemê Firatê bi erdên xwe 
yên berdar dihat naskirin. Dîroka 
bajarê Minbicê ku weke bajarê 
parêzgerê xwedawendên zayînê 
yên Firatê tê naskirin, bi xweda-
wenda Asûrî “Atargatis” an jî “Ata-
rata” ku yek ji xwedawendên herî 
naskirî yên Sûriyê ye ve girêdayî 
ye. Lêkolînên li herêmê nîşan didin 
ku nêzî heftê şûnwarên arkeolojîk 
ên serdemên cuda yên dîrokî hene.

Cihê arkeolojîk Umm Al-Sarj

Çiyayê Umm El-Serj yek ji wan 
şûnwarên arkeolojîk e ku bi 
peykerên xwe serdema desthi-
latdariya xwedayan dişibîne. Li 
rojava rêze çiyayekî bilind heye ku 
ji serdema Yewnanî ya Helenîstîk 
vedigere. Navê wê Umm Al-Sarj bû 
ji ber gelek nirxên ku li vê deverê 
hatine dîtin ji ber ku ew di hundurê 
çiyayek tijî kolandin û avabûnên 
nazik de ye. Ji aliyê cihê xwe yê 
erdnîgarî ve girîng tê dîtin. Çiyayê 
ûmmû’s-Sarj ku bi qasî 3 hezar 

kîlometre dûr e, li ser rêyên ba-
zirganiya cîhana kevnar û cihê 
kombûna artêşên Yewnanî ye. 
Di heman demê de herêm xwedî 
girîngiya olî ye ji ber ku perestgeha 
Iştar, xwedawenda dewlemendiyê 
ya di serdema Bîzansiyan de tê 
bikar anîn heye. Ev çiyayê ku ji bo 
dema îbadetê dihat bikaranîn û di 
serdema Osmaniyan de ji bo kesên 
ku ji leşkeriyê reviyan û edaletê 
digeriyan re bû stargeh.
Digel ku cihê arkeolojîk ji deren-
ceya sereke ya ku ji bo têketina 
perestgeh an qesrê tê bikar anîn 
pêk tê, ew di zinarê çiyê de hatî 
kişandin. Di şikeftê de deriyekî ku 
bi dîwaran hatiye dorpêçkirin û 
gelek zirar dîtiye heye. Ev deriyê 
ku têketina sereke temsîl dike, li 
gelek salon û deriyên salonan ve-
dibe. Kevirên ku di perçeyên mezin 
de ne û hin ji wan hîn jî xwedan 
formek geometrîkî ya berhevkirî 
ne, û hin ji dîwaran jî hene. Di 
hundirê vê de depoyên avê hene. 
Li kêleka wê Çiyayê Sayada ye ku 

cihekî girîng ê arkeolojîk tê dîtin.

Qesra Keçên Çerkez

Qesra Keçên Çerkez an jî Sa-
rab Şenkan ji ber Koşka Sor a 
ku ji aliyê Ebû Fîras El-Hemdanî 
ve hatiye çêkirin û avakirina wê 
heta sala 1950’î berdewam kiriye 
ev nav lê hatiye girtin. Li serayê 
pencereyên xemilandî yên bilind, 
teng û nêzî hev hene. Tê gotin 
ku hinek keçên Çerkez ev nav li 
xwe kirine, ji bo gera bexçeyên 
fêkiyan çûne vê herêmê. Li herêmê 
darên fêkî, ixlamur, darên poplar 
û qenalên avê êdî hişk bûne. Kasr 
Banat Al-Sarkas ku yek ji qenalên 
avê yên herêmê ye, digihêje rêya 
Cerablûsê û tevlî şofêrên fîloya 
Şakir dibe.

Qesra Keçên Ereb

Qesra Keçên Ereb li derveyê 
dîwarê kelehê yê kevin, li dawiya 
rojava, li bintara girekî zinarî yê 

ku li bajêr dinêre, ye. Dorpêça 
wê bi zeviyên çandiniyê yên deşt, 
kanalên avê yên Romayî û baxçan 
vê heye.

Gundên ku  bi navê jinan hati-
ne binavkirin

Gundê “Jib Nahed”, ku di nav 
gel de bi navê “Marrai” tê zanîn, 
erdek çandinî ya deştê ye ku li 
başûr bi geliyên Kîlîkyayê ha-
tiye dorpêçkirin, ku şahidiya 
şaristaniyên Yewnanî, Romayî, 
Bîzansî û Îslamî dike. Li rojavayê 
Dêra Dor Dada ye. Navê xwe ji 
peykerê jinekê girtiye ku av ji laşê 
wê diherike. Peyker li Keleha Umm 
El-Serjê ye û di nav gel de wek 
“naqout” dihat nasîn.

Girê keçikan

Dîroka Gundê Şaş Hemdan ku yek 
ji şûnwarên girîng ên arkeolojîk ên 
Herêma Firatê tê dîtin, vedigere 
serdema Romayê, ango dawiya 
sedsala 1. a zayînê û destpêka 
sedsala 2’emîn. Cihê ku bi navê 
“Tel El-Banat” tê naskirin, girê 
kevirî yê sêgoşeyî yê pêş e. Li 
jor û başûrê gir perestgehên ku 
ji kevirên kilsin hatine kolandin 
hene. Her çend Bendava Tişrînê û 
gir di bin avê de bin jî, gor, peyker 
û hewşa amadekirina cenazeyan 
weke avahiyên arkeolojîk tên dîtin. 
Perestgeha Şaş Hemdan, ji ber 
hebûna xêzkirin, navê “Perest-
geha Tel El-Banat” lê kirin. Li ser 

dîwarên wê rismên ku rola jinê ya 
di dîrokê de vedibêje hene. Di sala 
1984-an de ji hêla mîsyona Avus-
turalya ya Zanîngeha Melbourne 
ve hatî belge kirin, perestgeh ji 
bo tûrîzmê minasib hate çêkirin.

El-Sultaniye an gundê 
Kara Sutî

Gundê ku li aliyê rojava goristanên 
zinaran hene, navê wî “El-Sultaniye” 
bû. Li gorî raporên gundiyan, li ser 
jinekê hatiye avakirin ku ji aliyê 
cewherê sultanên bibandor ên 
desthilatdariyê ve wekî “Sultan” 
dihat binavkirin. Lê belê, çavka-
niyek fermî tune ku piştrast bike 
ku kijan serdemê ye.

Gundê Eyn El-Eceyeb

Gundê Ras Eyn El-Hemr ku bi 
xwecihî bi navê “Eyn El-Ejayeb” 
û “El-Hamr el-Xerbiya” tê zanîn, 
di nîvê zeviyên çandiniyê yên deşt 
ên berdar de ye ku bi gelek gelî û 
giran ve girêdayî ye. Beşa duyemîn 
a navê El-Hemrê ku ji aliyê bakur 
ve tê û di demên berê de ji aliyê 
avê ve dewlemend bû, ji rengê 
axa sor a ku tevahiya herêmê 
diyar dike tê.

Gundê goristana imo

Dîroka gundê “Tirba Îmo” ku 23 
km dikeve rojhilatê bajarê Minbicê, 
xwedî dîrokeke zêdetirî dused salî 
ye, ku bi giranî ji ber hebûna kevirê 
spî ye. NÛ JINHA

Ayşa Silêman/Qamişlo

Komîn şaneya yekemîn 
ya rêxistina civakê ye

Doza jinên Sûriyeyê yek e

Komîn mînaka civaka birêxistinkirî ye, li bakur û rojhilatê Sûriyê jî, komîn li  ser bingeha Neteweya 
Demokratîk hat avakirin û ji bo gelên herêmê bû cihê çareseriya pirsgirêkan.  Endamê kordînasiyona  
Tevgera Civaka Demokrat Ayîd Ibrahîm diyar kir ku  komîn bû bersiva pirsgirêkên civakê.

Komîn stûna civakê ye, bi riya 
wê pirsgirêk û xizmetên pêwist 
pêk tê û civak bi xwe di nava xwe 
de çareser dike. Bi riya komînê 
wekhevî tê esasgirtin û afrînerî bi 
pêş dikeve. Di civîna komînan de 
rewş û daxwaza gel û pêdiviyên 
wan tên pirsîn û afrînerî pêk tê. 
Rêberê Gelê Kurd Abdullah Ocalan 
ji bo komînan wiha dibêje: “Ferd 
û welatiyên netewa demokratîk bi 
qasî ku komînal bin dikarin azad 
bin.”
Dema şoreşa Rojava  pêk hat, gelê 
Bakur û Rojhilatê Sûriyeyê hewl da 
komînan bi pêş bixînin, ji ber komîn 
mînaka civaka bi rêxistinkirî ye. 
Komîn li gund, tax, bajarên Bakur 
û Rojhilatê Sûriyê hatine avakirin 
û erka wan a esasî bi rêxistinkirina 
civakê ye, ji ber bingeha nete-
wa demokratîk, azadî, wekhevî 
û edaletê ye..
Wekî tevahiya bajarên Rojava, li 
bajarê Qamişlo 102 komîn hene, 
her wiha bajarokên girêdayî bajarê 
Qamişloyê, li Girbawî 62 komîn 
û li bajaroka Tenûriyê 36 komîn 
hene ku gel xwe bi xwe bi rê ve 
dibe. Komîn di salên 2011’an de 
li ser mala gel xwe bi rêxistin di-
kirin, piştî avabûna meclisa Gel 

di sala 2016’an de komîn girêdayî 
Meclisa Gel bû, Meclisa Gel di 
rêxistinkirin û pirsgirêkên ku komîn 
dijîn re eleqeder dibe û girîngî 
dide rêxistinbûn û bi rêvebirina 
komînan. Komîn xwe li ser 8 
lîngên esasî mîna aborî, parastin, 
tenduristî, çand û huner, perwerde, 
jin, hêzên cewherî û cîwanan bi 
rêxistin dike.
Derbarê kar û xebatên komîn 
û meclisan li bajarê Qamişlo, 
Endamê Kordînasiyona Tevgera 
Civaka Demokrat Ayîd  Ibrahîm 
ji rojnameya me re axivî.
Ayîd Birahîm  diyar kir ku ji ber 
pêwîstiya gel a xwe birêvebirinê  
komîn hatin avakirin û wiha got: 
“Komîn wek malbateke civakî ya 
herêmê ye, ji ber vê yekê pêwêstiya 
gel pê hebû da ku ew bi xwe  xwe 
bi rêxistin bike, ji ber ku dewlet 
netew tu carî nehiştiye civak xwe 

bi rêve bibe herdem li gor xwe û 
bercewendiyên xwe ew bi rêve 
dibirin, di hindirê komînê de jî gelek 
komîte hene , wek komîta civakî, 
perwerdehî, parastinê û hwd.”

Komîn bû bersiva civakê

Birahîm dirêjî da axaftina xwe û 
wiha got: “Li bajarê Qamişlo 102 
komîn hene, piştî avakirina komîna 
meclis hatin avakirin, heya niha 
heft meclis di bajar de hene û di  
mecalisan de jî du rêveber hebûn 
da ku bi hev re wê komîteyê bi 
rêve bibin, em dikarin bêjin her 
komînekî  pilana xwe li gorî xwe 
çêdikirin û gelek karên pîroz hat 
avakirin, wek vekirina bexçeyê 
Rêber Abdulah ocelan . Komîn 
bû bersiva civakê  herdem  gel 
diparast û pêdiviyên wan pêktanîn,  
gavek mezin avêt ji aliyê paqijkirina 
taxan û çandiniya daran jî, ev cara 
yekemîn pû ku miletê me karîbû 
xwe bi xwe xwe bi rêve bibê.” 

Bandora perwerdeyê li 
hişmendiyê civakê

Ibrahîm wiha pê da çû:” Komîn di  
aliyê perwerdeyê de jî pêşketinek 

mezin çêkir, heftane rojek diyar 
dikirin da ku perwerdeya xwe ya 
fikrî binin ,carnan perwerdeyên 
xweser jî dihatin dayîn. Van per-
werdeya  pandoreke mezin li 
hişmendiyê civakê kir û di hemû 
milan de komînê karîbû hêdî hêdî 
bersiva civakê bide li gor derfetê 
xwe, pêwîste gel xwedî îrade û 
fikrekî azad be da ku pirojeyan bi 
afirîne, heger mirov ne azad be 
nikare tu pêşketina bike.”

 Civak bi hevgirtinê  
pêşdikeve

Endamê kordînasiyona Tevgera 
Civaka Demokrat Ayîd Ibrahîm 
dawî li axaftina xwe anî û wiha 
got: “Min wê demê  du caran karê 
rêvebetiya komînê kiriye û wek 
mamosteyê perwerdeyê jî bûm, 
di nav komîn û mecalisan de hat 
xuyanî kirin ku çawa gel wek şane-
ya hingiv ji zarokên heft salî heya 
heftî salî di nav kar û xebatê de 
bûn û cihê xwe digirtin, bi rihekî 
fedakarî û welatparêzî kar diki-
rin û me bi vê hevgirtinê gelek 
destkeftyên mezin bi dest xistin 
ku ev qehrematiya gel neban  îro 
roj em nedighan vê pêşketinê . “  

Çalakvaneke sivîl a ji Siwêdayê 
destnîşan kir ku beşdariya jinan 
di xwepêşandanan de tiştekî 
normal e û got: “Xwîna Hevrîn 
Xelef li Siwêdayê geş dibe, ji ber 
ku doza jinên sûriyeyî yek e.”

Xwepêşandanên li Siwêdayê yên 
ku ji 20’ê vê Tebaxê ve dest pê 
kirine ji xwepêşandanên berê 
cudatir in nexasim ku ji hemû 
deverên Sûriyeyê piştgirî ji bo 
van xwepêşandan hate dayîn.
Ya balkêş di van xwepêşandanan 
de tevlêbûna xurt û çalak a jinan 
e ku banga azad, rûmetê û hilwe-
şandina rejîma Baasê dikin.

Hevparê Êşê

Çalakvana femînîst a sivîl  ji 
Siwêdayê Şam ku nexwest navê 
xwe yê rast aşkera bike li ser 
tevlêbûna jinên Siwêdayê di 
xwepêşandanan de anî ziman ku 
li gor rola wan a civakî û siyasî 
nexasim ku ew hevparê êşê ne 
beşdariya jinan di xwepêşandanan 
de jî tiştekî normal e.
Şam got: “Dibe ku di 12 salên 
dawîn de yên herî zêde zirar 
dîtine jinên Sûriyeyî ne, ji ber ku 
jinên sûriyeyî keç û xortên xwe, 

hevjînê xwe û birayê xwe eger 
di operasyonên leşkerî de an jî 
di rêya penaberî û koçberiya bi 
darê zorê de  ji dest dan, ji ber 
wê jî normal e ku jinên Sûriyeyê 
helwesta xwe bînin ziman.”

‘Xwîna Hevrîn xelef li 
Siwêdayê geş dibe’

Jinan di xwepêşandanan de bi 
pankartan şehîd Hevrîn Xelef bi 
bîr anî. Hevrîn sekretera giştî ya 
Partiya Sûriyeya Pêşerojê bû û di 
11’ê Cotmeha 2019’an de li ser 
rêya M4 di encama kemîneke 
çeteyên dewleta Tirk a dagirker 
de şehîd bû.
Li ser pankartan wiha hat nivîsîn 

“Xwîna Hevrîn Xelef li Siwêdayê 
geş dibe” û “Azadî ji bo hemû 
girtiyên di zîndanên çeteyan ên 
li Sûriyeyê de”.
Şam got: “Hedefgirtina Hevrîn 
Xelef ji aliyê çeteyên dewleta 
Tirk a dagirker ve hişt ku hemû 
jinên Sûriyeyê piştgiriyê bidin wê 
ji ber ku doza gelê Sûriyeyê he-
man doz e û azadkirina girtiyên 
di hemû zîndanan de jî daxwaza 
hemiyan e.”

Taliat-Sûriyat

Berî 2 rojan  jinan bi navê “TALIAT-
SÛRIYAT’’ an ku pêşengên 
Sûriyeyê kampanyaya hashtagê 
ragihandibûn û tê de banga pişt-

giriya jinên li herêmên başûr û 
Siweyda û gundên wê kir. Her wiha 
gotin, di çarçoveya parastina ew-
lehiya jinan de ew amade ne bi 
jinên Sûriyeyê re hevkariyê bikin, 
kampanyayên hashtagê, çalakiyên 
protestoyî yên aştiyane dest pê 
bikin. Her wiha gotin, doza jinên 
Sûriyeyê yek e.
Der barê vê tevger Şam got: 
“Nameyên jinên başûrê Sûriyeyê 
ku bi rêya vê hashtagê dane ew 
e ku pergala fikrî ya hemdem ku 
jinan dûr dixe û wan paşguh dike 
bê bidawîkirin. Beşdariya jinan 
di xwepêşandanên Siwêdayê de 
jî nîşan dide ku pêwîst e nêrîna 
kevin a li ser jinan were guhertin.”
Li ser pirsa çima xwepêşandan 
deng veda û piştgirtiyeke mezin ji 
bo wan hate dayîn, Şam ev bersiv 
da: “Ev xwepêşandan encamên 
êşa xelkê ye û tu carî bi bûyer û 
projeyên derve yên Îslama siyasî 
ve nehatin girêdan. Xwepêşandan 
tenê banga azadî, rûmet û gu-
hertina pergala siyasî ku tê de 
jin mafên xwe bi dest bixin, dikin. 
Sedemên din ên domandina van 
xwepêşandanan paşketina rewşa 
aborî, zêdebûna rêjeya penaberiyê 
û zêdebûna gendeliyê û zordestiya 
ewlekariyê ne.”

Şandeyeke Kanadayî serdana Bakur 
û Rojhilatê Sûriyeyê kir

Tirkiye bi şantajê dixwaze tawîzan bigre

Rêveberiya Dêrazorê piştgirî dide QSD’ê   

Şandeyeke kanadayî serdana Bakur û Rojhilatê Sûriyeyê kir û hevdîtin li herêmê pêk anîn. Şandeyê destnîşan kir ku divê civata 
navneteweyî piştgirî û desteka Rêveberiya Xweser bike.  
Şandeya Kanadayê, ji sentora 
Parlamentoya Kanadayê Kîm 
Butt, profesorê alîkar ê hiqûqê 
yê Zanîngeha Otawa û Zanîngeha 
Dalhousie Alex Neff, balyozê berê 
yê Kanada yê ji bo Baltîk Scott 
Hethrengton û endamê Komeleya 
Hiqûqî ya Ontario Hedit Nizami 
pêk hat.
Şande, ji aliyê cîgirên hevseroke-
tiya Daîreya Têkiliyên Derve Fener 
El Giêt, Robêl Beho û endamên 
Desteya Rêveber Xalid Îbrahîm û 
Gulistan Elî ve li navenda daîreyê 
hate pêşwazîkirin.
Fener El Giêt destnîşan kir ku 
çareseriya yekane, diyaloga 
sûriyeyî-sûriyeyî ye û bang li ci-
vata navneteweyî kir ku destekê 

bidin xebatên çareserkirina kirîza 
Sûriyeyê li gor biryara 2254.
El Giêt der barê darizandina 
çeteyên DAIŞ’ê de bang li hikumeta 
Kanadayê û civata navneteweyî 
kir ku destekê bidin Rêveberiya 
Xweser û dadgeheke adil ji bo 
wan çeteyan ava bikin nexasim 
ku ew bûne bombeyeke demkî 
û li herêmê û cîhanê metirsî ne.
Kim Butt wiha axivî: “Ez di wê 
baweriyê de me ku divê civa-
ta navneteweyî piştgiriyê bide 
vê rêveberiyê ku bi tevahî hêza 
xwe dixebite ji bo ku edaletê, 
wekheviyê û mirovahiyê dabîn bike. 
Hewldanên wê yên mirovî li ber 
çav in ku divê civata navneteweyî 
û Kanada ji ber wê, hewldanên 

xwe zêde bikin.”
Dalhousie Alex Neff got:”Ji bo 
çareserkirina van zehmetiyên 
mezin û naskirina fedakariyên 
bêhempa yên ku gelê Bakur û 
Rojhilatê Sûriyeyê di şerê li dijî 
DAIŞ`ê de kirine, Em bi awayekî 
cidî bi rola ku divê Kanada wek 
endameke civata navneteweyî 
bilîze û divê civata navneteweyî 
û Kanada pêkêş bikin, difikirin.”
Neff wiha domand: “3 aliyên 
bingehîn hene ku em bawer dikin 
hikumeta Kanadayê dikare pêk 
bîne û divê roleke mezintir tê de 
bilîze. Ew jî ev in; pêwistiya me bi 
hewldaneke cidî ji bo vegerandi-
na kanadayiyan û hemwelatiyên 
biyanî yên din. Herî zêde ji bo me 

kanadayiyên li kamp û navendên 
girtinê, girîng in. Divê Kanada ro-
lek di vegerandina wan de bilîze.”
Neff wiha lê zêde kir:”Ji demeke 
dirêj de em bangên Rêveberiya 
Xweser a ji bo avakirina dadgehe-
ke navneteweyî ji bo darizandina 
çeteyan dibihîsin, lê mixabin civata 

navneteweyî van bangewaziyan 
paşguh dike. Ji ber wê jî vege-
randin û darizandina xwecih û ya 
navneteweyî çareseriya dadmendî 
ya herî rast e. Em ê hewl bidin ku 
Kanada roleke navendî di vî warî 
de bilîze.”ANHA

Tirkiye krîza av û petrolê li Iraq 
û Herêma Kurdistanê weke 
şantajekê bikar tîne û dixwaze 
bi vê polîtîkayê tawîzan bi wan 
bide kirin

Bi hevkariya PDK’ê êrişên Tirkiyeyê 
yên li ser herêmên Zap, Metîna 
û Avaşîn ên Herêma Kurdistana 
berdewam dikin. Li gel êrişên 
hewayî û bikaranîna çekên kîmyewî 
jî Tirkiye heta nekariye encama 
ku tê xwestin bi dest bixe û vê 
carê jî piştî hêzên PDK’ê xwest 
Iraqê jî bike nava şer. Wezîrê Der-
ve yê Tirkiyê Hakan Fîdan roja 
22’ê tebaxê serdana paytexta Iraq 
Bexdayê û Herêma Kurdistanê kir. 
Di hevdîtinên sê rojan de Fîdan 
daxwaz kir ku Iraq, PKK wek 
“rêxistineke terorîst” bihesibîne. 
Fîdan ku nekarî encameke tê xwes-
tin bi dest bixe, di hevdîtinên ku 
bi Serokê PDK’ê Mesûd Barzanî, 
Serokê Herêma Kurdistanê 
Nêçîrvan Barzanî û Serokwezîr 
Herêmê Mesrûr Barzanî re pêk 

anî de peyama berdewamkirina 
hevkariya di êrîşan de da.
Rojnamevana ji Herêma Kurdistanê 
Rênas Zal serdana Fîdan nirxand 
û got ku Tirkiye bi siyaseta xwe ya 
şantajê hewl dide tawîzan bi Iraq 
û herêma Federal a Kurdistanê 
bide kirin.

Şantaja av û petrolê

Zal anî ziman ku pirsgirêka av û 
petrolê ji salên 1960’î û vir ve ji 
aliyê Enqereyê ve weke amûreke 
şantajê tê bikaranîn û got: “Cara 

herî dawî di dema Turgut Ozal 
de ji Enqereyê serdana Bexdayê 
ya bi vî rengî ya bilind pêk hat. 
Divê Serokomar Tayyîp Erdogan 
jî beşdarî serdanê bûba. Lê ji ber 
ku mijarên ku hatin gotûbêjkirin 
pir tevlihev bûn û bi hêsanî ne-
hatin lihevkirin û di berjewendiya 
Tirkiyê de bûn, Erdogan nekarî 
dest vala vegere û ji ber wê jî 
beşdarî serdanê nebû. Dibe ku 
ji ber vê yekê ew pêşî wezîrên 
xwe şand û hewl da ku lêkolîn 
bike û bingehek ji bo lihevhatinê 
biafirîne. Daxwazên şert û mercî 

yên ku Fîdan di hevdîtinên xwe 
yên li gel Bexda û Hewlêrê de li 
ser maseya danûstandinan hişt 
ev in; Di lîsteya ‘terorîstan’ de 
cihgirtina PKK’ê û derxistina wê 
ji axa Iraq û başûrê Kurdistanê, 
1,5 milyar dolar tazmînata ku dad-
geha Parîsê bi qaçaxçîtiya petrolê 
mehkûm kiribû û dosyayên din ên 
li dadgeha Parîsê terikandin. Ji 
bo ku wan qebûl bikin, Tirkiyeyê 
şantaja ava Dîcle-Firatê kir. Dîsa 
mijar ew bû ku piştî biryara Dad-
geha Bazirganiya Navneteweyî ya 
Parîsê valahiya herikîna petrolê 
ya rasterast hat girtin. Ji meha 
Adarê û vir ve, firotin bi tankeran 
tê kirin. Bexda û Hewler dixwa-
zin dîsa bi rêya boriya Ceyhanê 
nefta herêmê bifiroşin. Erdogan 
bi vê pêwîstiyê dizane û ji ber vê 
jî bi vê qerta destê xwe hewl dide 
tawîzan bi wan bide kirin”

Hebûna PKK’ê ya li herêmê

Tirkiye bi polîtîkayên xwe yên 

şantajê bi şert û mercên ji Bexdayê 
re hewl dide tawîzan bide kirin 
û “Pirsgirêka PKK’ê, pirsgirêka 
avê û bazirganiya petrolê ku li 
ser maseyê ne, mijarên tev li 
hev in serdestî qeweta wan in. 
Ne pirsgirêkeke ku Bexda û Hewlêr 
bi tena serê xwe çareser bikin 
û ne jî bi daxwazên nerewa yên 
Tirkiyê çareser bibe. Dema ku em 
li gorî hêzên herêmî û navneteweyî 
binirxînin, hevsengiyên siyasî û 
berjewendî ne mimkûn e ku Bex-
da van daxwazan bi cih bîne. Ji 
xeynî vê PKK tu karekî ku ewle-
kariya Iraq û başûrê Kurdistanê 
bike metirsiyê, mafên wan ên 
serweriyê û êrişkirina li ser gel, 
nake. Aliyê ku êrişî sivîlan dike, 
gundan vala dike û xwezayê talan 
dike, gundiyan îşkence dike û qetil 
dike karê Tirkiyeyê ye. Ji ber vê 
yekê heke li ser pîvanên ‘çalakiya 
terorê’ nirxandinek were kirin, aliyê 
ku li gorî vê pênaseyê tê ne PKK 
ye, Tirkiye ye.” Xwebûn

Meclisa Sivîl a Demokratîk a 
Dêrazorê bang li şêniyên herêmê 
kir ku li derdora hêzên xwe 
parastinê kom bibin û piştgiriyê 
bidin hewldanên ji bo pêkanîna 
ewlehî û istiqrara herêmê.

Meclisa Sivîl a Demokratîk a 
Dêrazorê bi daxuyaniyekê banga 
piştgiriya hewldanên bi armanca 
pêkanîna ewlehiya herêmê kir.

Di daxuyaniya Meclisa Sivîl a 
Demokratîk a Dêrazorê de wiha 
hat gotin:
‘’Hêzên Sûriya Demokratîk 
(QSD) Operaysona Xurtkirina 
Ewlehiyê li gundewarê Dêrazorê 
da destpêkirin. Operasyon ji bo 
têkbirina şaneyên rêxistina terorî 
ya DAIŞ’ê û zuhakirina jêdera wan 
e. Ev operasyon li ser daxwaza 
şênî û rûspiyên Dêrazorê pêk hat 

da ku ewlehî û istiqrara herêmê 
were xurtkirin. Di heman demê 
de  operasyon ji bo rêgirtina li 
ber vê rêxistina terorî ye ku hewl 
dide êrişê herêmê û niştecihên wê 
bike û ewlehî û istiqrara herêmê 
têk bibe, xizimetî ajindeyên derve 
bike ku armanca wan lawazkirina 
rêveberî û pêşketina li herêmên 
me ye.
Li ser vê yekê em bang li gelê 

xwe dikin ku li derdora hêzên 
xwe kom bibin ku parastinê dikin 
û erka xwe ya exlaqî li hemberî 
gel pêk tînin. Her wiha em bang 

dikin piştgiriyê bidin hewldanên 
bi armanca xurtkirina ewlehî û 
istiqrara herêmê.
Em Rêveberiya Sivîl a Demokratîk 
a Dêrazorê piştgiriyê didin hemû 
hewldan û tevgerên bi arman-
ca xurtkirina ewlehî û istiqrara 
herêmê. Di heman demê de em 
teqez dikin ku em ê, xizmeta 
rêveberiya xwe û projeya xwe 
ya demokratîk bidomînin.”

Roja cîhanê 
ya aşitiyê û 
misilman

Hafiz Ahmet Turhalli

Aşitî di dîroka mirovahiyê de wate-
yek xwe ya bilind û berz heye. Dema 
şer çêdibin, an ji bo şer û pevçûnan 
zemînekî derkeve holê, aşitî dibe 
karekî pîroz û erka her mirovekî bi 
wicdan, dibe lêgerîna aşitiyê.
Şerê cîhanê yê duyemîn ku Hîtler bi 
dagirkirina welatê Polnyayê di 1’ê 
Meha Îlonê sala 1939’an de destpêkir 
û bi milyonan mirov bûn qurbanî, 
ew roj ji hêla neteweyên yekbûyî ve 
wek roja aşitiya cîhanê hate destnîşan 
kirin.
 Şerê ji bo mirovan, ruhberan, 
xwezayê têkçûne. Ji ber mirovahiya 
pêşverû, divê her dem dijî şeran û 
pevçûnan têbikoşe. 
Ger baş hizir were kirin, wê were 
dîtin ku aşitî ji bo mirovahî ji nan û 
avê girîngtirn e.
Aşitî çalakiya xwedan wîcdan 
û xwedan aqilane. Aşitî daxwa-
za Pêxemberan û ya fîlozofan e. 
Aşitî avdankirina xîmên bingehîn 
yên mirovahiyê ye. Ji ber wê aşitî 
karûbarekî pîroz û xwedan wateyekî 
bilind e. Divê aşitîya rastîn bi bingeh 
were danîn, ne wek desthlatdaran bi 
gotin were gotin an jî nivîsandin û 
bingeha şerê salan were plankirin.
Divê em ji bîr nekin navê Peymana 
Lozanê wek peymana aşitiyê hati-
ye nivîsandin. Aşitiyên ku bingeha 
xwe ser rastî û dirûstiyê nebin, dibin 
sedemên şerên sedên salan. Ji ber van 
tecrûbeyên me yên dîrokî, divê aşitî 
li ser xîmên dadwerî û parvekirinê 
werin pêşxistin. Dema aşitîyek bê 
dadwerî û hevkariyê were çêkirin, ew 
nabe aşitiyek mayinde, berovajî derî li 
şerên girantir û mezintir vedike. 
Gelo çima di nava me Misilmanan 
de, ji aşitîyê zêdetir behsa şer û 
dagirkirinê hatiye kirin? 
Ma Misilman ne bawermendên 
Qur’anê ne? Ma Misilman ji hedîsên 
Pêxember ne agahdarin? Bê guman 
agahdarin, lê piştî koça Pêxember 
s.X.l, Ola Îslamê kete bin dagirke-
riya desthilatdaran û wan jî Ol ji bo 
dagirkerî û desthilatdariyê heta dawî 
bikar anî û bikar tînin.
Bawermendino! Tev bi hev re têkevin 
nava aşitiyê, li pêy rêçuna şeytan ne-
çin, lewre ew neyarê we ê eşkereye‘. 
(Beqere 208)
Divê ji vê ayetê em seranser tê 
bigîhîjin, kesê şer gur dikin bixwe 
şeytanin. Ger em lê binêrin, emê 
bibînin dewlet an desthelatdar tenê 
rêya şer vedikin, aşitiyên wan hemu 
sexte û bê bingehin û hemû rol û 
mîsyona şeytan dileyizin.
Lihevanîna du kesan an (aşitiya 
navbera du kesan) xêrtir e ji Nimêj û 
Rojiya salekî‘. (Nehic el-Belaxa, s. 
421)
Wateya Îslamê bixwe aşitiye, lê mixa-
bin Misilman bi giraniya xwe behsa 
şer û kuştinê dikin. 
Divê Misilman ji bo dadwerî û aşitîyê 
cîhadê bike, ne ji bo dagirkirin û 
kuştinê cîhadê bike.
Divê were zanîn hemû Pêxemberan 
doza aşitiyê kirine, kesên dijberiya 
Pêxemberan kirine, şer meşandine. 
Nemrut, Fîrewn, Ebu Sufyan, Ebu 
Cehîl û desthelatdarên îro hemû deba-
ra xwe bi şer dikin.
Divê hemû Bawermendên Ola Îslamê 
ji bo aşitiyek mayinde kar bikin. 
Ji bo navbera Kurdan û dagirkerên 
Kurdistanê de aşitiyek çêbe, bi liv û 
tevger bin. Ger Mafê Kurdan neyê 
dayîn û aşitiyekî bi dadwerî pêk neyê, 
dê malwêranî her berdewam be.
Ger du mîlyar Misilman doza aşitî 
û dadweriyê li cîhanê bikin, dê 
pirsgirêkên cîhanê werin çareser kirin. 
Bi hêviya aşitiyek mayinde û dadwe-
rane, roja cîhanê ya aşitiyê li kesên 
aştîxwaz pîroz be.

Ev demeke li herêmên Dera û Siwêda 
xwepêşandan çêdibin. Sedemê 
destpêkirina xwepêşandanan weke 
giraniya nirxan û hejarî ye. Giranî û 
hejarî ne tenê pirsgirêka van herêman 
e. Li tevahî herêmên di bin destê 
rejîmê de rewş pir xirab e. Gel çawa 
dijî, çawa xwe li ser lingan digire, 
fêmkirina wê ne hêsan e. Nehevsengî 
û hilweşînek pir mezin heye. Destheqê 
ku dewlet dide qalikê gûzekî tijî nakin. 
Dolar bi lez bilind dibe. Destheqên tên 
dayîn jî bi wê lezê dihelin. 
Destheqê ku hikumeta Sûriyê dide 
derdorê 40-100 Lîreyên Sûriyê ye. 
Dolarek di ser 10 hezarê Sûriyê re ye. 
Dema ev bê hesabkirin, mehane 5 an 
jî 10 dolar nakeve destê mirovan. Ew 
jî li aliyekî, piraniya mirovan destheq 
nagirin. Pirsgirêk bi bilindbûna nirxê li 
bazarê re girantir dibe. Jiyîna mirovan 
tiştek mucîzewî ye. Li kêleka wê kesên 
bê mal, yên di kirê de rûniştîne çawa 
dijîn mirov matmayî dimîne. 
Li gorî biryara ku herî dawî hatiye 
ragihandin, dê hikumeta Şamê desthe-
qan bilind bike. Tu wateya bilindkirina 
destheqan jî tune ye. Çawa ev nûçe 

derket, nirxên li bazaran bilind bûn. Di 
serî de berhemên petrolê, hema bêje 
hertişt biha bû. Hûn destheq nayê girtin, 
dihêle. Heman demê de, ji ber ku dolar 
hertim bilind dibe, bilindkirina desthe-
qan tiştekî îfade nakin. Bi kurtahî gel di 
çiravekî de ye.  
Rewşa aborî evqas giran e, heman 
demê de rewşa siyasî jî ne cuda ye. Li 
herêmên di bin destê hikumeta Şamê de 
gel nikare devê xwe veke. Nikarin gilî 
û bêzariyên xwe bînin ziman. Tevahî 
saziyên ragihandinê di destê hikumetê 
de ne. Hikumet di hewayek cuda de ye. 
Li gorî wan berpirsyarê vê hejarî û rew-
şa xirab hêzên derve ne û Sûriyeyiyên 
bi hêzên derve re hevkariyê dikin in! Tu 
berpirsyariya rêveberiyê tune ye! Ew 
welatparêz in û ji bo Sûriyê kar dikin! 
Di rêveberiya wan de Sûriye nehatiye 
vê rewşê!
Hikumet tenê tiştekî ji gel re dibêje, dê 
Sûriye vegere rewşa xwe ya berê. Yanî 
dê rêveberî li her cihî bibe serwer, per-
gala Baasê, yekpartîbûn paşde vegere! 
Ji derveyî vê tiştek din a pêşkêşî gel 
bikin tune ye. Jixwe tiştên ku çêbûne, ji 
ber vê yekpatîtiyê çêbûn. Eger de-

mokrat bûna, pergalek piranîparêz ava 
bikiribûna, nakok û pirsgirêk evqas 
giran nedibûn, şerê navxweyî nedi-
hat dijyîn. Rêveberî naxwaze gotina 
demokrasiyê bibihîse. Nahêle kesên ku 
daxwaza demokrasiyê dikin bijîn. 
Gelê Dera û Siwêda mînakek xweser 
in. Tê dîtin, dema hiımeta navendî 
tam nebe serwer, an jî mercên cuda 
hebin, gelê Sûriyê li mafê xwe digere 
û napejirîne. Lê eger ev nepejirandin 
tê bi hinek herêman re sînordar bimîne 
encam nagire. Hiımeta Şamê niha xwe 
neçar dibîne ku li hember wan herêman 
bêhnfireh be. Dema derfet dît dê li ser 
serê wan siwar be. 
Li herêmên di bin dagirkeriya Tirk 
de protesto belav nabin. Li wan de-
ran, kesên dibêjin em muxalîfin û 
wê dîmenê difroşin derve, di gel de 
vîn nehêlane. Balkêş e, li şûna ku 
gelê Sûriyê li hember dagirkeriyê 
xwedî helwest be, herêmên dagirkerî 
berovajiyê wê dike! Dema nîqaşên 
vekişîna leşkerên Tirk tê rojevê, gelê 
li wan herêman ji bo mayîna leşkerên 
Tirk xwepêşandanan pêk tînin! Ji ber 
ku kesên li ser serê gel in, tenê dika-
rin bi dagirkeriya Tirk li wir bimînin. 
Eger dagirkerî bi dawî bibe, ew bixwe 
li wir namînin. Wan çeteyan dest dane 
ser malên gel, çetebûn veguherandine 
çavkaniya debara xwe. Ew bixwe ne ji 
wê herêmê ne. 
Dema li herêmên dagirkirî rewş 
berovajî bike, wê li wir nikarin bi gelê 

Divê Dera û Siwêda bi tenê 
neyên hiştin

Sûriyê re bibin hevkar. Pêşeroja xwe 
di dagirkeriya Tirk de dibînin. Jixwe 
dewleta Tirk hewl dide wan herêman 
bixe nava axa xwe û desteser bike. 
Taybet li dijî Kurdan paqijiya nîjadî 
pêk tîne. Li van herêman demografî 
û çand tê guhertin. Ev berovajîkirina 
têgihiştina gel li pêşiya daxwazên 
demokrasî û azadiyê dibe asteng. 
Li Sûriyê yekane herêma ku dengê 
azadî û demokrasiyê jê bilind dibe, 
herêma Bakur û Rojhilatê Sûriyê ye. 
Rêveberiyên xweser ên li vê herêmê 
hatine avakirin, ji xwe li ser vî esasî 
hatine avakirin. Gelê herêmê bi perga-
la meclîsan xwe bi xwe rê ve dibe. Gel 
hîn zêdetir têgihiştî û aktîf e. Di rastiyê 
de gelê vê herêmê hertim li ser piyan 
in. Hertim li dijî dagirkerî û zextên 
dewleta Tirk li qadan in. Ji bo herêmên 
demokratîk û xweser biparêzin, 
yekîtiya Sûriyê ava bikin hertim di ça-
lakiyan de ne. Di vî alî de, ji bo tevahî 
gelê Sûriyê mînak û modelek dibiriqe 
ne. 
Pêwîste herêmên xweser hîn baştir 
xwe bi gelê Sûriyê bide nasandin û 
nîqaşkirin. Tê dîtin ku çareseriyek xwe 
dispêre dewletan tune ye. Di vî alî de 
pêwîste pêşengiya çareseriyeke ku xwe 
dispêre gel bike. Pêwîste daxwaz û 
lêgerînên demokrasiyê yên gelê Sûriyê 
bên hevparkirin. Dema hêza gel bikeve 
tevgerê, hem dê çareserî were hem jî 
demokrasî.

Volqan Elî

Peymana Lozanê Li Pêngava 15’ê Tebaxê Terpilî

2 sal piştî kemîna Xelîfanê ajantiya PDK’ê 
kûrtir bûye

Dîroka PDK’ê bi hevkarî û îxanetê û şerê li hemberî Tevgera Rizgariya Kurdistanê dagirtî ye. Kemîna beriya du 
salan a li Xelîfanê mînaka vê yekê ye.

Li gorî ku em ji dîroka nêzîk diza-
nin, Asyaya navîn ber bi sedsala 
9. êdî hişk û zuwa dibe, baran kêm 
dibare, xela radibe. Ji ber vê yekê 
qewmên li wan erdan dijîn berê 
xwe didin aliyên xwe yên rojava, 
başur welhasil… qewmê Turanî  
yek ji van e. Dîroka vê dûr û dirêj 
e. Di encamê de xwe digihînin, 
erdên Îran, Kurdistan û Anatoliyê. 
Çengê li ser Îranê belav dibe, ni-
kare xwe berde jêrî. Yan jî nikare 
wekî li Kurdistanê, li Anotoliyê bi 
cih dibe bi cih bibe. 
Wekî ku me bi çend hevokan li jor 
gotiye, mijar ne di gotareke wisa 
de ye, bi çend pirtûkan nikare têra 
xwe were ser ziman. Tenê em di-
karin vê bêjin: Qewmên Turanî yên 
ji Asyaya Navîn tên, li Rojhilata 
Navîn gelek begtî û dewletên wekî, 
Selcûqî, Osmanî û hwd ava dikin. 
Jixwe nasnameyên van jî mijara 
nîqaşeke pir cuda ye. Di van deman 
de hêza bingehîn a bîrdozî ku li ber 
belavbûna qewmên Turanî bibe 
asteng, Îslam e. Ji ber vê yekê di 
demeke kurt de ola xwe diguherin 
û dibin Îslam. Ji vê yekê hêzeke 
mezin digirin ku gelên derdorê 
talan bikin. Dîsa gelek olên wekî 
Zerdeştî hebin jî, ew xetereyekê ji 
van êrîşan re, ji vê belavbûnê re 
nikarin çêkin. Berxwedan û tfaqên 
gelan, bi şiklên cuda jî çêdibin.
Hem bi Selcûqî, hem bi Osmanî 
hedefa Turanî-Tirkan ew e ku ber 
bi rojava (Grek û welatê qewmên 

Ewrûpî), başur (welatên Ereb û 
Kurdan), rojhilatê başur (welatê 
gelên Fars û hwd) ve belav bin. 
Dema dewleta herî dawî ya Turanî-
Tirkiye ava dibe jî Tirk vê stratejiya 
xwe ya milî naguherin. Îro jî wisa 
ye. Ev di goşe-quncikekî mejiyê 
wan de nipûtaze zindî ye. Dîroka 
Osmanî, vê çîrokê bi şiklekî baştir 
ji me re dibêje. Di qewmê Osmanî 
de lîstok û fenûfît pir in. Siyaseta 
rojane ya di navbera dewletan de 
demkî ye, zû ji bîr dibe. 
Piştî şerê cîhanê yê yekemîn, bi 
peymana Lozanê di sala 1923’an 
de Kurdistan ji aliyê hêzên emper-
yalist ên Ewrûpî û dewleta Tirk ve 
hate parçekirin. Parçeyê herî mezin 
bi ser dewleta Tirk ve berdan. Du 
parçeyên din jî bi dewletên Erebî ve 
girêdan. Ev dewlet jî hema bêje pê 
ve girêdayîbûn. Parçeyê Rojhilat jî 
ji xwe sala 1639’an de bi peymana 
Qesr-i Şêrîn gihiştibû Safewiyan. 
Hêzên emperyalîst, di sedsalên 
19. û herî dawî jî bi şerê cîhanê 
yê yekemîn, wekî dehan dewletan 
dizayn kiribû.
Peymana Lozanê ne tenê 
erdnîgariya Kurdandistanê parçe 
kir, ruhê Kurd û Kurdisatê parçe 
kir û nehişt ruhê netewî yê Kurdan 
bikemile. Gelên herêmê bi giştî 
bi çend dewletan ve girêda, gel 
berdan qirika hev. Ji ber vê yekê 
bi taybetî li ser gelê Ereb û gelên 
din ên herêmê bû şûrê Demoqles. 
Bi taybetî dewleta Tirk, piştî vê di 

nava 50-60 salan de destpêkê hêza 
berxwedanê ya gelê Kurd tine kir. 
Paşê jî bi bişaftin û koçberkirinê, 
Kurd ji nasname û ruhê xwe yê 
gelbûnê dûr xist. Hemû komkujiyên 
li serê Kurdan ên bi taybetî li Ba-
kur ji aliyê dewleta Tirk ve hatine 
kirin, dîsa pişaftin û tinehesiban-
dina li parçeyên din ji ber Peyma-
na Lozanê rewa bûn; rewa hatin 
nîşandan. 
Dîroka gelê Kurd a berxwedanê ya 
di vê pêvajoyê de tê zanîn. Heta bi 
salên 1940’an, herî dawî di berx-
wedana Dêrsimê de dînamîkên 
berxwedanê yên gelê Kurd tên 
şikênandin. Pêvajoya heta 1984’an 
ji bo gelê Kurd dema nijadkujiya 
spî ye. 
15’ê Tebaxa 84’an, li Dihê û 
Şemzînanê guleya destpêkê li 
beramberê dewleta Tirk a dagirker 
hate berdan. Ji aliyê fîzîkî vê ev 
rastiyek e. Dîsa, ji aliyê dîroka nêzîk 
ve rewşa siyasî ya herêmê wisa 
bû; piştî şerê cîhanê yê yekemîn 

ji aliyê ruhî ve şexsiyeta Kurd û 
Kurdistanê, yekîtiya gelên Rojhilata 
Navîn (Ereb, Tirk, Kurd, Aşûrî û 
hwd.) bi Peymana Lozanê derbe-
yeke xeter xwaribû. Bi vê hemleya 
dîrokî, ji aliyê nazarî (bîrdozî-teorîk) 
ve astengên li ber yekîtiya neteweya 
Kurd û gelên Rojhilata Navîn dest 
pê kirin werin rakirin. Di demeke 
kurt de Kurdên ji her çar parçe-
yan, zarokên leheng ên gelê Tirk, 
gelê Ereb û gelên din ên herêmê 
di nava Tevgera Azadiyê û hêzên 
gerîlayên azadiyê de hatin ba hev. 
Wekî ku destana Kawayê Hesinkar 
nûjen bûyî bû. 
Ev hevoka dawî ne bîrdozî ye, ji 
rêzê ye, ne jî hamaseteke demkî 
ya siyasî ye. Di Adara 2019’yan de 
DAIŞ’a ku bibû bela serê mirovan ji 
aliyê YPG-YPJ û QSD’ê ve li Baxozê 
hate tekbirin. Ruhê ku ev pêk anî, 
di encamê de hemû gelên Rojhilata 
Navîn wekî şervan anîn ba hev, 
ruhê 15’ê Tebaxê heman ruh e: 
Ruhê Apoçî yê azadiya gelan e…

Îro (28`ê Tebaxê) salvegera 
duyemîn a kemîna li Xelîfanê ye 
ku çekdarên PDK’ê li Herêmên 
Parastinê yên Medyayê yên Başûrê 
Kurdistanê li dijî gerîlayên azadiya 
Kurdistanê danîbû. Di encama vê 
kemînê de 6 gerîla şehîd bibûn.
Di 28’ê Tebaxa 2021’ê de komeke 
gerîla ya ji 7 kesan pêk dihat, dema 
ku hewl dida ji herêma Qendîlê 
derbasî herêma Behdînanê bibe, 
li ser Çemê Zê saet di 02:30’an 
de bûn hedefa êrişa hêzên PDK’ê. 
Di encama vê kemînê de 6 gerîla 
şehîd bûn. Gerîlayekî ku xwe xilas 
kir û xwe gihand yekîneya xwe jî, 
detayên kemînê parve kirin.
Gerîlayên di kemînê de şehîd 
bûne ev in: Nesrîn Temir (Tolhil-
dan Raman), Hakîm Acar (Şo-
reş Mardîn),Hacer Atabak (Axîn 
Muzirî), Suleyman Kaçar (Şoreş 
Colemêrg), Yucel Kandemîr (Brûsk 
Mûnzûr), Yûsûf Îbrahîm (Serdem 

Cûdî), gerîlayê bi navê Heqî Zîlan 
jî ji kemînê rizgar bû.
Kemîna li Xelîfanê piştî êrişeke 
dijwar pêk hat ku artêşa Tirk a 
dagirker 17’ê Nîsana 2021’ê de 
li ser Herêmên Zap, Avaşîn û 
Metînayê yên Herêmên Parastinê 
yên Medyayê dabû destpêkirin û 
heta niha didomîne.
Piştî daxuyaniya HPG’ê ya li ser 

kemîna Xelîfanê, raya giştî ya 
Kurdistanê û Bakur û Rojhilatê 
Sûriyeyê bertekên tund nîşanî 
PDK’ê dan. Bi deh hezaran ke-
san xiyaneta PDK’ê şermezar kir û 
daxwaza vegerandina cenazeyên 
şehîdên kemînê kir. Herwiha ge-
lek partiyên siyasî, şêx û rûspiyên 
Ereb bi daxuyaniyan bang li PDK’ê 
kir ku cenazeyên şehîdên kemînê 

radestî malbatên wan bike.
Şêniyên Bakur û Rojhilatê Sûriyeyê 
111 rojan li deriyê sînor ê Sêmalka 
yê di navbera Rojava û Başûrê 
Kurdistanê de çalakî li dar xistin 
û cenazeyên şehîdan xwestin. 
Lê PDK’ê guh neda daxwazên 
çalakgeran. Ji wê zêdetir deriyê 
Sêmalka girt da ku Bakur û 
Rojhilatê Sûriyeyê tengav bike.
2 sal di ser kemînê re derbas bûn, 
lê heta niha PDK hê jî cenazeyên 
şehîdan radestî malbatên wan 
nekirine. Li şûna ku lêborînê ji 
malbatên şehîdan û gelê Kurd bix-
waze, PDK’ê ajantiya xwe ji dewleta 
Tirk a dagirker re didomîne. Di vê 
çarçoveyê de wezîrê karên derve 
yê Tirkiyeyê Hakan Fîdan beriya 
çend rojan serdana Hewlêrê kir 
û bi Mesûd û Nêçîrvan Barzanî 
re civiya, da ku komployên nû li 
dijî Tevgera Rizgariya Kurdistanê 
saz bikin.

Dilyar Cizîrî

Tirkiyê vegera 
bi zorê ya 

koçberan bi 
sîwana siwêda 

vedişêre

Ev çend roj in li herêma Siwêda ya 
Başûrê Sûriyê gel li dijî buhabûnê 
û nexweşiyên jiyanê ku ji ber 
biryar û kirinên Hikûmeta Şamê 
pêk tên, li ser piyane. Xelkên wê 
herêmê ku piraniya wan ji mezhebê 
Dirzîn e di bin sernavê “Mafê jiya-
na bi rumet” serhildana xwe zindî 
kirine. Bi daxwaza xwerêveberiyê 
bê navber bang û diruşmeyan beriz 
dikin. 
Rewşa li Siwêda bandor li ge-
lek herêmên ên Sûriyê kir, pêla 
xwepêşandanan bi berdewamî me-
zin dibin û her diçe di qadên nû de 
fireh dibin. Dewleta Tirk ku beşek 
mezin ji xaka Sûriyê dagirkiriye û 
bi dehan komên çete derbasî xaka 
Sûriyê kirine û hîn jî dike, bi lez 
ket tevgerê da ji rewşa heyî sûdê 
werbigre. Tirkiyê bi tu awayî nax-
waze sîstema ne navendî li Sûriyê 
serwer bibe, ji ber wê jî naxwaze 
xelkên Siwêda sîstema xwe ya 
xweser ava bike. Lê di ragihandina 
Tirkiyê ji Opozisyona Sûriyê ku bi 
xwe çeteyên wê ne re vekirine, pir 
piropoganda rewşa li Siwêda kir.
Lê dewleta Tirk a ji dosya 
koçberên Sûriyê pir tengav bûye, 
di bin wê piropogandayê de pêleke 
vegera koçberan a mezin daye 
destpêkirin. Duh jî yek ji wan 
nûçeyan hate weşandin, tenê li 
Girê Spî di deriyê sînor re zêdeyî 
400 kesî hatine vegerandin. Bi 
wan jî guhertina demografî li ser 
herêmê pêktîne. Di heman demê 
de li Efrîna dagirkirî bi alîkariya 
rêxistinên Kiwêtî û Qeterê ji 
filestîniyan re kampên mezin 
ên avahiyan çêdikin. Wiha jî 
plana xwe ya guhertina sîstema 
demografî li ser herêmên dagirkirî 
feriz dikin. 
Di heman demê de sîstema per-
wedeya bi zimanê tirkî pêş dixin 
û li hemû bajaran perwedeya bi 
zimanê tirkî dane destpê kirin. Wan 
navendê perwerdeya bi zimanê 
Tirkî li gelek bajaran vedikin. 
Ev hemû jî li ber çavên NY’yî 
Amerîka, Rûsiya û hemû welatên 
cîhanê pêk tîne. Tişta ji aliyê dew-
leta Tirk ve tê kirin, metirsîneke 
mezin li ser tevahî Sûriyê ye. Ji ber 
wê jî me di çend rojên destpêkê 
yên xwepêşandanên li Siwêda dît 
ku ala komên çete yên girêdayî 
Sûriyê di bin navê “ala şoreşê” de 
beriz dikirin. Lê niha roj bi roj em 
dibînin ew al kêm dibin. Di esas de 
kêmbûna ala çeteyên ser bi tirkiyê 
ve li Siwêda û rakirina pankartên li 
dijî Itîfaqa opozisyonê, nîşana wê 
ye ku dewleta Tirk di rastî de êdî ji 
serhildana gel a li Siwêda ditirse. 
Dewleta Tirk di wê tirsê de ye ku 
sîstema li herêmên Rêveberiya 
Xweser a Bakur û Rojilatê Sûriyê 
berbelavî tevahî herêmê bibe. Bi 
vê jî wê ji her kesî ve xuya bike, 
sîstema herî saxlem ku dikare 
aloziya tevahî Sûriyê çareser bike. 
Ji ber vê jî dewleta Tirk bi hemû 
hêza xwe di nava hewldanan de 
ye, xwe di herêmê de serwer bike 
û dagirkeriya xwe mestir bike. Bi 
leza daye xwe koçberên Sûriyê bi 
zûtirîn dem de vegerîne ser wan 
herêman. Bi riya wan guehrtina 
demgorafîk di herêmên dagirkirî 
de serwer bikin û gelê kurd ji mafê 
xwe yê rewa û demokratîk bê par 
bikin.

DAIŞ 
li Tirkiye 
birêxistin 
di be…

Farûk Sakik
25’ê Tebaxê di malpêra “Artiger-
çek” de, rojnamevan Hale Gonultaş 
nûçeyek taybet bi sernavê “DAIŞ bi 
navê Mektebî-Furkan ji nû ve birêxistin 
dibe” parvekir.
Gelek îdeayên balkêş hebûn. Agahî 
ji doza DAIŞ’iyên ku li Tirkiyê tên 
darizandin dide û qala kesekî DAIŞ’î 
ku berê li Sûrî şer kiriye, birîndar bûye, 
parçeyek laşê wî qût bûye û îroj li 
Tirkiye tedawî dibe, dike. Bi vî kesî re 
hevdîtinek jî pêkaniye.
Li gor van agahiyan, DAIŞ li 
Gurcîstanê perwerdeya eskerî dibîne û 
li hin welatên wek Tirkiye, Gurcistan, 
Azerbeycan, Rusya, Ukrayna, Çeçenis-
tan, Malî, Ûganda û Sûdanê bi navê 
Mekteb-i Furkan birêxistin dibin.
Piştî ku DAIŞ têk çû gelek endamê 
rêxistinê xwestine ku derbasî Tirkiye 
bibin. Ji aliyê hin toreyan ve her mirov 
bi 6-8 hezar solarî wan derbasî Tirkiye 
kirine.
Endamên DAIŞ ên birîndar li 
nexweşxaneyên Tirkiye tedawî dibin. 
Piştî terapiyan jî derbasî qadên rêxistinê 
dibin. Li hin pirtûkxane û saziyên 
mafên mirovan, ji nû ve birêxistin di-
bin. Herî dawî bi navê “Kovara Exlaq û 
Sunnet”ku navenda wê li Yalova ya Tir-
kiye ye, şaxek wê jî li Gurcîstanê heye. 
Ji DAIŞ’ê re endaman tedarik dikin.
Li aliyê din jî kesên ku bixwazin ji nû 
ve bi rêxistinê re kontakt çêbikin, wan 
derbasî hin deverên din dikin. Ji bo van 
kesan jî vîzeyên taybet têne tedarikki-
rin.
Bi taybetî kesên hemwelatiyê Tirkiyeyê 
ne û bixwazin herin nav DAIŞ’ê, wek 
xebatkarên komeleyên bi rêxistinê re 
eleqedarin, wekî personelên alîkariyê 
tên nişandan. Piştî demekê jî van kesan 
her wek ji bo kar û xebatên mirovî 
derbasî Uganda, Malî û Sûdanê dikin. Ji 
van deveran jî ber bi navenda DAIŞ’ê 
ya li Iraq û Sûrî ve derdikevin rê.
Ev agahî ji aliyê Amerîka û hêzên 
kiwalisyonê ve ku li dijî DAIŞ’ê 
xwedênegravî têdikoşin ve jî tê zanîn. 
Lê heta îro me tu midaxaleyek nedît. Tu 
hişyarî jî ji bo Tirkiyê nîne.
Car caran li Tirkiyê hin operasyonên 
sexte li dijî çeteyên DAiŞ’ê têne lidar-
xistin. Hin kes têne girtin û di demek 
kurt de jî serbest têne berdan. Û bi 
giranî kesên ku li Tirkiyê tên darizandin 
jî ew kesin ku ji DAIŞ’ê qût bûne.
Kar, xebat û têkoşîna li dijî DAIŞ’ê 
jî dîsa dikeve ser mile QSD’ê û 
rêveberiya xweser.
Fermandariya Giştî ya Hêzên Sûriya 
Demokratîk (QSD) di 27’ê Tebaxa 
2023’yan de li herêma Dêrazorê û 
rojhilatê Firatê “Operasyona Xurtkirina 
Ewlehiyê” da destpêkirin.

Li gorî agahiyên ku fermandarên 
QSD’ê parvekirine, hêzên wan di nava 
2 mehan de li dijî şaneyên veşartî yên 
DAIŞ’ê 8 operasyonên taybet lidar 
xistine. Di encama van operasyonan de 
serçete jî di nav de, 4 çete hatin kuştin, 
12 çete jî hatine girtin.
QSD dîsa li hember ewqas xemsarî 
û bêeleqetiya cîhanê, ji bo parastina 
mirovahiyê ji van çeteyan biparêze xwe 
berpirsyar dibîne.
Lê hêzên koalisyonê dikaribûn pêşî li 
vê tevgera DAIŞ’ê ya ji nû ve zindî 
dibe bigire. Dikaribûn midaxleyî wan 
sazî, komele û pirtûkxaneyên li Tirkiyê 
ji bo DAIŞ dixebitin bikira. Nekirin…
Diviya di serî de Amerîka, kiwalîsyonê 
hemû hêza xwe, îstîxbarata xwe di vî 
karî de bida şuxlandin. Nekir…
Çawa piştî DAIŞ têkçû, ji bo wan kesên 
ku hatin girtin dadgehek avanekirin, 
tu welatek li hemwelatiyên xwe xwedî 
derneket, îro jî bi wê helwesta xwe 
şansek nû didin DAIŞ’ê ku ji nûve 
birêxistin bibe!..

Ciwana Mûsa/ Qamişlo

‘Bi vîn û têkoşînê wê tecrîd têk biçe’
Dewleta Tirk a dagirker tecrîda li ser Rêber Apo roj bi roj girantir dike û tevahiya zagon û pîvanên 
mafê mirovan binpê dike. Parêzerên bakur û rojhilatê Sûriyê diyar kirin ku ew ê bi têkoşîna xwe tecrîdê 
têk bibin û Rêber Apo fîzîkî azad bikin. 

Wekî tê zanîn ev 24 salin ku 
tecrîda giran ji hêla dewleta Tirk 
a dagirker ve li ser  Rêberê gelê 
kurd Abdullah Ocalan  li Girtîgeha 
Îmraliyê tê maşandin. Ev nêzî 27 
mehin ku dewleta Tirk tecrîd gi-
rantir kiriye, dagirkerî nahêle ne 
parêzer û ne jî malbata wî hevdîtinê 
pê re pêk bînin. Tevî ku tecrîd 
sûcekî dijmirovî ye ji hêla qanûn 
û yasanên cîhanê ve, lê hemû 
sazî û dezgehên Mafên Mirovan 
li hemberî vê tecrîdê bêdengin. 
Derbarê vê tecrîda girankirî ya ku 
li ser Rêberê gelê kurd Abdullah 
Ocalan tê meşandin, parêzerên 
bakur û rojhilatê Sûriyê ji rojnama 
me re axivîn. 
Parêzer Buhar Mehmûd derbarê 
tecrîda girankirî ya li ser Rêber Eb-
dulleh Ocalan wiha axivî: “Ev çend 
mehên dawî ne, ku ev tecrîda li ser 
Rêber Apo tê meşandin girantir 

bûye û ev yek jî di milê hiqûqî û 
qanûnî de qet nayê qebûlkirin, ji 
ber ku her mirovekî ku tê girtin, ji 
mafê wî yê hiqûqî ye ku parêzer û 
malbata xwe bibîne, lê dewleta Tirk 
a dagirker ev hemû qanûn binpê 
kirine. Herwiha wekî  em diznin 
bêdengiyek mezin ji aliyê saziyên 
mirovan û dewletên mezin li ser 
vê tecrîda ku tê meşandin heye. 
Ew ji bo berjewendiyên xwe yên 
siyasî û aborî xwe bêdeng dikin.”

‘Kar û xebatên me wê
 berdewam bin’

Buhar Mehmûd wiha axafti-
na xwe bidawî kir û got: “Em jî 
wek Yekîtiya Parêzerên Bakur û 
Rojhilatê Sûriyê, gelek însiyatîvên 
me derbarê rawşa Rêber Apo de 
hene, wek Însiyatîva Mafên Mi-
rovan ji bo parastina Rêber Apo 
ku gelek hiqûqnas û mafnas tevlî 

vê însiyatîvê bûn, herwiha heya 
niha jî ev kar û xebatên yên ji bo 
azadiya Rêber Apo berdewamin.” 
Têkildarî heman mijarê parêzer 
Xalid Omer da xuyakirin ku tecrîda 
li ser Rêber Apo bi biryareke siyasî 
tê meşandin û wiha axivî: “Tecrîd 
li gor qanûna ku dewleta Tirk a 
dagirker li ser Rêber Apo  pêk tîne, 
xwe dispêre van cezayên destpilînî. 
Heya di qanûna Tirkiyê  de jî dema 
ku cezayê destpilînî li ser kesekî 
girtî tê ferzkirin, nayê wateya qut-
kirina serdanên Parêzerê wî, lê 
li vir em dibînin ku dewleta Tirk 
heya qanûna xwe jî binpê dik. Bi 
giştî ev tecrîda ku tê pêkanên ne 
mijarek qanûnî ye û biryara wê 
biryarek siyasî ye tu girêdana wê 
bi qanûnê re tune ye.”

‘Sazî û rêxistinên 
navneteweyî li gorî 

berjewndiyên xwe kar dikin’

Omer destnîşan kir ku saziyên 
hiqûqî û yên mafên mirovan wek 
SPT’yê ya girêdayî Netewên 
Yekbûyî bi ferman û perespektîvên 

dewletên xwe kar dikin û wiha 
domand: “Sazî û rêxistinên mafê 
mirovan li gorî berjewendiyên 
dewletên xwe tev digerin û nahêlin 
ku saziyê hiqûqî yên ku dibin siya 
wan de tu helwestan dijber yan 
berovajî berjewendiyên wan yê bi 
dewleta Tirk re derxînin.”

‘Armanac me azadiya fîzîkî ya 
Rêber Apo ye’

Parêzer Xalid Omer axaftina xwe 
wiha bi dawî kir: “Ji her hiqûqnasekî 
ku  bi mafê mirovan û doza aştî û 
azadiyê re têkildar bin, pêwîste di 
derbarê dozeke wek doza Rêber 
Apo de bêdeng nemînin. Pêşî ji me 
wek parêzerên kurd berî her kesî 
tê xwestin ku em têkoşîna hiqûqî 
berdewam bikin û li hember vê 
tecrîdê  bê helwest nemînin heya 
ku zextek  navdewletî  çê bibe. 
Niha ermanca me ya sereke ne 
tenê şikandina tecrîdê ye, lê belê 
ermamca me ya sereke azadiya 
fîzîkîya ya Rêber Apo ye.”

Buhar Mehmûd Xalid Omer


